ޔައުމިއްޔާ

އިޤުތިޞާދީ ކޮމިޓީގެ 27 ވަނަ ބައްދަލުވުން. (12.07.2010)

ރިޔާސަތުން ވާހަކަދެއްކެވުން:

`. މިއަދުގެ އިޤުތިޞާދީ ކޮމިޓީގެ ބައްދަލުވުން އަޅުގަނޑުމެން ފަށައިގަންނަނީ 5 މެންބަރަކާ އެކީގައި. އާދެ، މިހާރު މަޖިލީހުގެ ކޯރަމް ގެއްލިގެން ރަނގަބީލު ޖެހީ ކަންނޭގެ ދެއްތޯ. އާދެ، މިހާރު އަޅުގަނޑުމެން ފަސް މެންބަރަކާ އެކީގައި މި މަސައްކަތް ފަށައިގަންނަނީ. މިއަދުގެ އެޖެންޑާގައި އަޅުގަނޑުމެން ކުރިއަށް ގެންދަން ބޭނުންވަނީ ބްރޯޑުކާސްޓުކުރުމުގެ ބިލު އަޅުގަނޑުމެން 6 ވަނަ މާއްދާގެ (ބ) ގެންދަންވީ ތަނެއް އަޅުގަނޑުމެން ކުރީ ދުވަހުގައި ވާހަކަދެކެވިގެން ދިޔައީ. އެހެންވީމާ، އެ އަޅުގަނޑުމެން ނިންމާލީމަ މި ބިލުގެ ކަންތައް ނިމުނީ ކަމަށް އަޅުގަނޑުމެން ބަލައިގަންނަން. (ވަގުތުކޮޅަކަށްފަހު) އަޅުގަނޑަށް ހީވަނީ މިހާރު 11 ވަނަ މާއްދާ އަށް 6 ވަނަ މާއްދާގެ (ބ) ގެންދާ ގޮތަށް އެ ދުވަހު އަޅުގަނޑުމެން ވާހަކަދެއްކީ. އެގޮތަށް ނިންމާލަންވީ ނޫންތޯ. ކިހިނެއްތޯ އިބޫ. މިހާރު 6 ވަނަ މާއްދާގެ (ބ)، 11 ވަނަ މާއްދާ އަށް ގެންދާ ގޮތަށް އެ ދުވަހު އަޅުގަނޑުމެންނަށް ވާހަކަދެއްކުނީ. (ވަގުތުކޮޅަކަށްފަހު) އާދެ، އެހެންވީމާ، 11 ގެ (ނ) ގެ ފަހަތަށް ލާންވީނޫންތޯ، (ރ) އަކަށް. އެހެންނޫންތޯ. (ރ) އެއްގެ ގޮތުގައި ހަމަޖައްސަންވީނޫންތޯއޭ. ދެން "ކުރުން" މިހާރު "ކުރަންވާނެއޭ" މި އޮތް ތަން ކުރުން އެ ގޮތަށް ބަދަލުކޮށްލާފައި އިސްމާޢީލް ޢަބްދުލްޙަމީދު ހުށަހަޅުއްވާ. 
ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:
6 ވަނަ މާއްދާގެ (ބ) 11 ވަނަ މާއްދާގެ ދަށަށް ބަދަލުކުރާއިރު، މީގައި މި ބުނާ "ވާޖިބުތައް އަދާކުރަންވާނެއޭ" އޮތްތަން "ވާޖިބުތައް އަދާކުރުން". "ވަގުތެއްގައި ވެސް މަސައްކަތް ކުރަން ވާނެއޭ" އޮތް ތަން "މަސައްކަތް ކުރުން". އެ ގޮތަށް ބަދަލުކުރަން އަޅުގަނޑު ހުށަހަޅަން. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، އެ ހުށަހެޅުމަށް އަޅުގަނޑު ތާއީދުކުރަން އިނގެތޯ. އެހެންވީމާ، އެ ގޮތަށް ނިންމާލުމަށް. 

ރިޔާސަތުން ވާހަކަދެއްކެވުން:
އާދެ، އެހެންވީމާ، 11 ވަނަ މާއްދާގެ ދަށަށް، 6 ވަނަ މާއްދާގެ (ބ) ގައި މި އޮތް އިބާރާތްކޮޅު ބަދަލުކޮށްލާއިރު، "ކުރަންވާނެ އެވެ." އިން ތަން "ކުރުންމަށް" ބަދަލުކޮށްލާފައި ގެންދަން އިޢުތިރާޟުނުކުރައްވާ ކަމުގައި ވަންޏާ. ކޮބާ! އިތުރު މައްސަލަ އެއް ނެތިއްޔާ އަޅުގަނޑު އެ ގޮތަށް ނިންމާނަން. އާދެ، ވިދާޅުވޭ ވިދާޅުވޭ.
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
11ގެ (ށ)ގައި މި އޮތީ ނޫންތޯ ކޮމިޝަންގެ މަސައްކަތާ ބެހޭ ގޮތުން ކަނޑައަޅަންޖެހޭ ސިޔާސަތާއި މިންގަނޑުތައް އެކަށައަޅާ ކޮމިޝަންގެ މަސައްކަތްތައް ގެންދާނެ ގޮތުގެ ލަފާ ދިނުން. އެއީ ކޮމިޝަނަށް ދޭ ލަފާކަމަށް ދެން އަޅުގަނޑު ހިތަށް މި އަރަނީ. ކޮމިޝަނުން، ކޮމިޝަނަށް ލަފާދޭ ވާހަކަ އޮތީމަ އެ ތަން... 

ރިޔާސަތުން ވާހަކަދެއްކެވުން:
އާދެ، އެހެންވީމާ، ޑޮކްޓަރ މަޢުޞޫމް އެ ހުށަހެޅުއްވި. ހުށަހެޅުމުގައި ކިހިނެއްތޯ. އޭގައި އެއްވެސް މައްސަލަ އެއް... 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑު މީގައި މި އޮތް ގޮތަށް ބާއްވައިގެން ކުރިއަށް ގެންދަން އިނގޭތޯ. މިކަހަލަ ދެން...
ރިޔާސަތުން ވާހަކަދެއްކެވުން:
އާދެ، އެހެންވީމާ، މި (ބ) އެ ގޮތަށް ބަދަލުކޮށްލަނީ އިނގޭތޯ. ދެން ތި ބޭފުޅުން އިޢުތިރާޟުނުކުރައްވާ ކަމުގައި ވަންޏާ. 6 ވަނަ މާއްދާގެ (ބ)ގައި އެ އޮތް ބައި 11 ވަނަ މާއްދާގެ (ރ) އަކަށް ބަދަލުކޮށްލައްވާފައި، "ކުރަންވާނެ އެވެ." އިންތަން "ކުރުމަށް" ހައްދަވާލަދެއްވާފައި، ނިންމަވާލަދެއްވާ. ދެން އިތުރު މައްސަލަ އެއް ނެތެއް ނޫންތޯ މި ބިލުގައި. އާދެ، އެހެންވީމާ، މި ބިލުގެ މަސައްކަތް އަޅުގަނޑުމެން މިހާ ހިސާބުން މި ނިމުނީ. ވަރަށް އުފާކުރަން ތި ބޭފުޅުން ދެއްވި އެއްބާރުލެއްވުމަށް. އާދެ، ދެން މިހާ ހިސާބުން ދެން އަޅުގަނޑުމެން ފަށައިގަންނަށް އޮތީ މި ކޮމިޓީގައި ކޮން ބިލެއްގެ މަސައްކަތެއް؟ ދެން މި ޓެކްސް ޓްރައިބުނަލަށް އަޅުގަނޑުމެން ނަގާ ބޭފުޅުންގެ ނަންތައް ނިންމާލުންހެން އަޅުގަނޑަށް ހީވަނީ ދެން އެންމެ އަވަހަށް އަޅުގަނޑުމެން ކުރަންޖެހޭނެ ކަމަކީ. އެހެންވީމާ، ޓެކްސް ޓުރައިބުނަލަށް މިހާރު ބައިވެރިވެވަޑައިގެންފައި ތިއްބެވި ބޭފުޅުންގެ ތެރެއިން މިހާރު އެބަ ތިއްބެވި 11 ބޭފުޅެއް ކުރިމަތިލައްވާފަ. އެހެންވީމާ، އެ ބައިގެ މަސައްކަތް އިންޓަވިއުކޮށްލުމުގެ މަސައްކަތް ކުރިއަށް ގެންދާނޭ ގޮތެއް ރާވާލާފައި މާކްސް ދޭނޭ ގޮތެއް ރާވާލަން އަޅުގަނޑަށް ފެންނަނީ. އެ ކަންތައްތައް ހަމަޖައްސާލުން ކިހިނެއްތޯ ފެނިވަޑައިގަންނަވަނީ. އަޅުގަނޑު ހުށަހަޅާލަން މިރޭ އަޅުގަނޑުމެންނަށް ވަގުތު އޮތްކަމުގައި ވަންޏާ، މިރޭ މި ބޭފުޅުންނާ އިންޓަވިއުކުރުމުގެ މަސައްކަތް ކުރިއަށް ގެންދަން. މިހާރު ވެސް ފްލޯގައި ވީ ދެން އަޅުގަނޑުމެން ކޮމިޓީގެ މަސައްކަތް ނިންމާފަ. ދެން އެހެންނަމަވެސް މި ބައި. އެ އިންޓަވިއުކުރަން  11 ބޭފުޅުން އެބަ ތިއްބެވި. އެހެންވީމާ، އަޅުގަނޑުމެން މާކުސް ދޭނެ ގޮތަކާއި މި މައިގަނޑު މަސައްކަތް ގެންދާނެ ގޮތެއް ރާވާލާފައި، މީގެތެރެއިން އެއްބައި ނަމަވެސް އަޅުގަނޑުމެން ގެންދަން. އެހެންނޫނީ ވަރަށް ބައިވަރު މަސައްކަތް އެބަ އޮތް. ދުވާލު މި ލިބޭ ގަޑިކޮޅުގައި ވަރަށް އުނދަގޫވާނެ ކަންނޭނގެ. ނޫނީ، މިރޭ ނުކުރަންޏާ، މިރޭ ނުވާނެ ކަންނޭނގެ ދެއްތޯ. އަޅުގަނޑުގެ މައްސަލަ އެއް ނެތް އަޅުގަނޑު ހަމަ ރެޑީ އިނގޭތޯ. (ވަގުތުކޮޅަކަށްފަހު) އެހެންވީމާ، ކޮޕީރައިޓުގެ ބިލު މިދެންނެވީ މިއަށް ގޮތެއް ނިންމާލާ. ފުރަތަމަ ޕޮއިންޓު ދޭނެ ގޮތަކާއި، އަޅުގަނޑުމެން މާކުސްތައް ދޭނެ ގޮތަކާ. މާދަމާ ރެއަށް ބޭފުޅުންނަށް ދަންނަވާލެވޭނީ ގޮތެއް ނިންމާލީމަތާ. ފުރަތަމަ އަޅުގަނޑުމެން ހަމަ ކުރީގައި ގެންދިޔަ ފޯމެޓަށް ގެންދަން ކިހިނެއްތޯ މާކުސް ދިނުން. (ވަގުތުކޮޅަކަށްފަހު) އެހެންވީމާ، %75 ކަމަށް ބެލީ ދެއްތޯ. %75 ނުލިބޭ ބޭފުޅަކު ފާސްނުވާ ގޮތަށް. ދެން އެހެން ކްރައިޓީރިއާތައް އެ ހުރި ގޮތަށް ގެންދަން. އެހެންތޯ ތި ވިދާޅުވަނީ. ކޮންމެވެސް އެއްބޭފުޅު މައިކުގައި ވެސް ވިދާޅުވެދެއްވާ. އެހެންނޫނީ އަޅުގަނޑު އަމިއްލަ އަށް ނިންމިކަން އޮންނާނީ ރިކޯޑުގައި. 
ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:
ދެން، އަޅުގަނޑަށް ފެނޭ ބޯޑަށް މެންބަރުން ހޮވި ގޮތަށް. އެ ގޮތަށް މި ބޭފުޅުންގެ ކަންތައް ވެސް ކުރިއަށް ގެންދަން. 

ރިޔާސަތުން ވާހަކަދެއްކެވުން:
އާދެ، އެހެންވީމާ، އެހެންބޭފުޅަކު އިޢުތިރާޟު ނުކުރައްވާތީ، އެ ހުށަހެޅުއްވި ހުށަހެޅުން ބަލައިގަނެގެން ގެންދާނަން. % 75 ކަމަށް ބަލާފައި ބޯޑުގެ އެ ނިންމުން އަޅުގަނޑުމެން އެ ނިންމި ގޮތަށް މި ބޭފުޅުންނާ ވެސް އިންޓަވިއުކޮށްގެން، ފާސް ނުވަނީ % 75 ނުލިބޭ ބޭފުޅެއް ކަމަށް ބަލާ ގޮތަށް. އެހެންނޫންތޯ. އެހެންވީމާ، ދެން މާދަމާ ރެއިން ފެށިގެން އަޅުގަނޑުމެން ބާއްވާނީ. އެ ބައްދަލުވުންތައް މާދަމާރެއިން ފެށިގެން. މާދަމާ ރޭ ކިހާއިރަކުތޯ؟ 8:30 އިން ފެށިގެން ދެއްތޯ. އެހެންތޯ ރަނގަޅުތޯ އެ ގޮތް. އާދެ، އެހެންވީމާ، 8:30 އިން ފެށިގެން އަޅުގަނޑުމެން ގެންދާ ގޮތަށް. މާދަމާ ރެއިން ފެށިގެން އިރާދަ ކުރެއްވިއްޔާ މަސައްކަތްކުރަން ފަށައިގަންނާނީ. ރެއަކު ކިތައް ބޭފުޅުންނަށްތޯ ދަންނަވާލާނީ. ކިހާ އިރަކުތޯ އަޅުގަނޑުމެން އިންޓަވިއުކުރާނީ. އުސޫލެއްގެ ގޮތުން ބޭފުޅަކަށް ބައިގަޑިއިރުތޯ. އަޅުގަނޑަށް ހީވަނީ ބައިގަޑިއިރު ރަނގަޅުހެން ދެއްތޯ. އެހެންވީމާ، 30 މިނެޓު އިރު ކަމަށް އަޅުގަނޑުމެން 6 ބޭފުޅަކަށް ދަންނަވަމާތޯ. އެއް ރޭ. އާދެ، އެހެންވީމާ، 8 އިން 10:30 އަށް ކަމަށް އަޅުގަނޑު ނިންމާނަން. މާދަމާ ރެއިން ފެށިގެން. ދެ ރޭ ކޮންޓިނުއަސްކޮށް ގެންދާ ގޮތަށް އަޅުގަނޑުމެންގެ މަސައްކަތް. މައްސަލަ އެއް އެބަ އޮތްތޯ. އެ ދެން ތި ބޭފުޅުން އެ ބޭފުޅެއްގެ މޫނު ބަލައިލާފައި ސުވާލުކޮށްލަން ފެށީމަ އިނގޭނެ ނޫންތޯ. ތި ބޭފުޅުން ހަމަ ކުރު ކުރި ވަރަކަށް އެ ބައި ކުރުވާނެ ނޫންތޯ. އާދެ، އޯކޭ. އެހެންވީމާ، އަޅުގަނޑު މާދަމާރޭ 8 އިން ފެށިގެން 6 ބޭފުޅުންނަށް ދަންނަވަން ނަންބަރު ތަރުތީބުން ފުރަތަމަ ބައްލަވާ، ނަންބަރު ތަރުތީބުން އަޅުގަނޑުމެން ގެންދާނީ. އެހެންވީމާ، އެ ބައި އެ ނިމުނީ ކަމަށް އަޅުގަނޑު ބަލާނަން. ދެން މާދަމާރޭ 6 ބޭފުޅުންނަށް ދަންނަވާނީ. 8 އިން ފެށިގެން ކޮންމެ ބޭފުޅަކަށް ބައިގަޑިއިރުގެ އިންޓަރވަލް ދެއްވަން ދެއްތޯ. 25 މިނިޓު އިރުގެ އިންޓަރވަލް، 25 މިނިޓުގެ އިންޓަވަލެއް ދެއްވަން. އޯކޭ. އެހެންވީމާ، އެ ބައި އެ ނިމުނީ. ދެން އަޅުގަނޑުމެން ދާންވީ މިހާރު ކޮން ބިލަކަށޭ އަޅުގަނޑުމެން މިހާރު މި ތިބީ. ކޮޕީ ރައިޓްސްގެ ބިލަށް. އާދެ، ކޮޕީ ރައިޓްސްގެ ބިލު ކޮބައިތޯ. 
(ވަގުތުކޮޅަކަށްފަހު)

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

މުޤައްރިރު. އަޅުގަނޑުމެން މި ބިލާ ބެހޭ ގޮތުން ވާހަކަ ދެއްކުމަށް ވަރަށް ގިނަ ފަރާތްތަކަށް ދަޢުވަތު ދީފައި އެބަ އޮތް ދެއްތޯ. އެ ބޭފުޅުންގެ ފަރާތުން އެއްވެސް ކޮމެންޓެއް ލިބިފައި އޮތްތޯ. 

ރިޔާސަތުން ވާހަކަދެއްކެވުން:

އާދެ، މީގައި ލިބިފައި ހުރި އެއްޗިއްސާ އެކު އަދި މިހާރު އަޅުގަނޑުމެންގެ ފައިލަކު ނެތް. މިހާރު މި ބިލަށް ފެށިދާނެ ކަމަކަށް ނޫން ކަށްނޭނގެ އެ ބޭފުޅުން ވިސްނާވަޑައިގެންފައި އޮތީ. އެހެންވީމާ، ދެން މިހާރު ލިބިފައި ހުރި އެއްޗިހި ހުރި ވާހަކަ ދެންމެއަކު ވިދާޅުވެއްޖެ. އެކަމަކު ވެސް އިތުރަށް އެ ބޭފުޅުން ބައްދަލުކުރަން އަޅުގަނޑުމެން އެކްސްޕްލެނޭޝަނެއް ދޭން ބޭނުމިއްޔާ އަޅުގަނޑުމެން މާދަމާ ކިޔަމާތޯ. އެހެންނޫންތޯ. އާދެ، އާދެ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު ހިތުން ކުރީ ބިލެއްގައި ވެސް އަޅުގަނޑުމެން ކޮމިޓީން، މަޖިލީހުގެ ކުޑަ ކޮމިޓީގައި ވެސް އަޅުގަނޑުމެން ނިންމާފައި އޮންނާނެ މިހެން ފަހުން ކޮމެންޓެއް ލިބިއްޖިއްޔާ ފަހުން އެނބުރި އައިސް އެ މާއްދާއަކާ ބެހޭ ގޮތުން ވާހަކަ ދައްކާލާ ގޮތަށް ކުރިއަށް ގެންދަން. އެހެންވީމާ، މިހާރު މި ބިލު އަޅުގަނޑުމެން މަޖިލީހުގެ ފްލޯގައި ދެއްކި ވާހަކަތަކަށް ބަލައިލަން އެބަޖެހޭ. އެހެންވީމާ، އެ އެއްޗިހި ނެތެއް ކަމަކުު ކުރިއަކަށް ނުއެއް ދެވޭނެ. އެ އެއްޗިހިތައް ހޯދާލައިގެން ކަމަށް ފެންނަނީ. އެހެންނަމަ މިހާރުން މިހާރަށް ވެސް ފަށަން އަޅުގަނޑު ހަމަ މިހިރީ ތައްޔާރަށް. މިހާރުވެސް މީގެ ފުރަތަމަ މިއޮތް ދެތިން ތަންކޮޅު ކިޔާލުމަކުން ނޭނގެ، ކުރިޔަށް ދިއުމަކުން އަޅުގަނޑަކަށް ހިއެއް ނުވޭ ގޯސްހެނެއް. އެހެންވީމާ، މިއަދު މި ބިލުގެ މަސައްކަތް ފުރަތަމަ ބާބު ނަމަވެސް ނިންމާލަން އަޅުގަނޑު ހުށަހަޅަން. 

ރިޔާސަތުން ވާހަކަދެއްކެވުން:

އާދެ، މަޖިލީހުގެ ފްލޯގައި ތި ހުށަހެޅުއްވި ހުށަހެޅުމަށް އަޅުގަނޑު ވެސް ތާއީދުކުރަން. އެކަމަކު ފްލޯގައި ދެއްކެވި ވާހަކަފުޅު ދެންމެއަކު ފާހަގަކުރެއްވި ފަދައިން ނެތީ އަޅުގަނޑުމެން، އެ ނެތިސް ވެސް ކުރިޔަށް ގެންދަން އަޅުގަނޑަށް ހީވަނީ ރަނގަޅެއް ނޫންހެން. ސީދާ ގަވާއިދާ އެބަ ޚިލާފުވޭ. ގަވާއިދުގައި އެބަ ބުނޭ ދެން ބިލުގެ މަސައްކަތް ގެންދާއިރު މަޖިލީހުގެ ފްލޯގައި ޢިއްޒަތްތެރި މެންބަރުން ފާޅުކުރައްވާފައި ހުރި ޚިޔާލުގެ މައްޗަށާއި އަދި ސަރުކާރުގެ އޮފީސްތަކާއި އަދި ނޫންވެސް އަޅުގަނޑުމެންނަށް އެއްބަސްވެވޭ ދާއިރާތަކަކުން މީހުންނަށް އިންވައިޓުކޮށްގެން އެކަންކުރުމަށް އަޅުގަނޑުމެން ވަނީ އެއްބަސްވެފައި. ޓްރޭޑް މިނިސްޓްރީން ވެސް އެ ކޮމެންޓުކުރަން ބޭނުންފުޅު ވާހަކަ ވިދާޅުވެފައި އޮތީ ދެއްތޯ. ފޮނުއްވާފައި ހުރީ. އެހެންވީމާ، އެ އެއްޗިހިތައް ފައިލަށް އަޅުގަނޑުމެން ލާ ހަމަޖައްސާލައިގެން ކަމަށް އަޅުގަނޑަށް ފެންނަނީ ކުރިޔަށް ދާން. އެހެންވީމާ، މާދަމާ ޓްރޭޑް މިނިސްޓްރީ އަށް ދަންނަވާލަންވީ ނޫންތޯ. އަޅުގަނޑުމެން ފުރަތަމަ މަސައްކަތް ފަށައިގަންނައިރު ވެސް އެ ބޭފުޅުންގެ ކޮމެންޓުތައް އަހާލާފައި އެ ބޭފުޅުން އެއްޗެއް ވިދާޅުވަން ބޭނުންފުޅިއްޔާ މިހާރު ފޮނުއްވާފައި އޮތް ލިޔެކިޔުމުގެ އިތުރަށް ބޭނުންފުޅިއްޔާ އެ ފުރުޞަތު އޮތް ކަމަށް. އެހެންނޫންތޯ. އެހެންވީމާ، އެ ގޮތަށް އަޅުގަނޑު ނިންމާނަން އިނގޭތޯ. މާދަމާ އަޅުގަނޑުމެންނަށް މި ފައިލަށް އަޅުގަނޑުމެންނަށް މި ބިލާ ބެހޭ ގޮތުން ކޮމިޓީގައި ދައްކާފައ ިހުރި ވާހަކަތަކާއި، މަޖިލީހުގެ ފްލޯގައި ދައްކާފައި ހުރި ވާހަކަތަކާއި އަދި ލިބިފައި ހުރި ކޮމެންޓުތަކާ އެއްކޮށް އަޅުގަނޑުމެން މަސައްކަތް ފަށާއިރު ޓްރޭޑް މިނިސްޓްރީން އިތުރު އެކްސްޕްލެނޭޝަނެއް ދެއްވަން ބޭނުންފުޅު ނަމަ އެ ބޭފުޅުން ވަޑައިގެން. އެއީ މިހެން މިދެންނެވީ އެ ލިޔުމުން ފާހަގަކުރައްވާފައި ހުރި ޕޮއިންޓުތައް ފޮނުއްވާފައި ވާތީ. އެހެންވީމާ، އެއާއެކީ އަޅުގަނޑުމެން މިއަދުގެ މަސައްކަތް އަޅުގަނޑުމެންނަށް ކުރިޔަށް ގެންދެވޭނެ ކަމަށް ފެންނަން ނެތީމަ އަޅުގަނޑު މިއަދުގެ ބައްދަލުވުން ނިންމާލާނީ. ދެން މާދަމާ 9:30 ވާއިރު އަޅުގަނޑުމެން ބައްދަލުވުން ބާއްވަން ވެސް ޖެހޭ. އާދެ، ކީކޭތޯ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، މުޤައްރިރު. މަސައްކަތް ކުރިޔަށް ގެންދެވެން ނެތް ވާހަކަ އެއީ ވަރަށް އެހެން ކަހަލަ ޚައްސާސް ޖުމްލަ އެއް މި ވަގުތު. އެހެންވީމާ، އެ ޖުމްލަ އެހެންގޮތަކަށް މަސައްކަތް މި ވަގުތަށް ކުރަން ހުރި މަސައްކަތް ނިމުނީމަ ކުރިޔަށް ގެންދެވެން ނެތް ވާހަކަ ވިދާޅުވީމަ އެހެންވެ އެ ކަންތައް ޔައުމިއްޔާއަށްޓަކައި ވެސް ރަނގަޅުކޮށްދެއްވުން އެދެން. 

ރިޔާސަތުން ވާހަކަދެއްކެވުން:

އާދެ، އަޅުގަނޑަށް ދެންނެވުނީ ދެން އެހެން ގޮތަކަށް ބަދަލުކުރިޔަސް ހަމަ އެ ކަށްނޭނގެ ވާނީ. މިހާރު އަޅުގަނޑުމެންގެ ޔައުމިއްޔާތަކާ އެއްޗިހި މިއަދު މި ބިލުގެ މަސައްކަތް ފެށިދާނެ ކަމަށް އިދާރީ ބޭފުޅުންނަށް ވިސްނިވަޑައިގެންފައި ނެތުނީމަ އަޅުގަނޑުމެން މި މަސައްކަތް ނުކުރެވުނު ވާހަކަ މި ދެންނެވީ. އެއީކީ ދެން އަޅުގަނޑުމެންނަށް އެއްވެސް ކަހަލަ ދެބަސްވުމެއް އޮވެގެން ނުކުރެވިގެން ދާ ވާހަކަ އެއް ނޫން. ހަމަ އެއް ބަހުގައި އަޅުގަނޑުމެން މި ތިބީ މަސައްކަތް ކުރިޔަށް ގެންދަން. އެހެންނަަމަވެސް ގަވާއިދުގައި މި ބުނާ ކަންތައްތައް ފުރިހަމަ ކުރަންވެސް އެބަޖެހޭ. ދެން އެހެންވީމާ، އެ ސަބަބަށްޓަކައި. ދެން މިއަދު އަޅުގަނޑުމެންގެ މަސައްކަތް ކުރިޔަށް ގެންދެވެން އޮތް މިންވަރަށް ގެންގޮއްސަ މާދަމާ އަޅުގަނޑުމެން މަސައްކަތް ހުށަހަޅާނެ ވާހަކަ މި ދެންނެވީ. މަޢުލޫމާތުތަކާ އެކީ އިދާރީ ބޭފުޅުން އަޅުގަނޑުމެންނަށް ވެސް އަތްދަށުން ގޮއްސަ އޮތް ތަންކޮޅެއް މީ. މި ބައި ނެތް ކަމަކަށް އަޅުގަނޑު ވެސް ހިއެއް ނުކުރަން. ބަލާލެވިފަ އެއް ވެސް ނެތް. ދެން އެހެންވީމާ، އެ ވާހަކަ ދަންނަވާލެވުނީ. މިހާރު މާދަމާ މި ޔައުމިއްޔާ އާއި ޓްރޭޑް މިނިސްޓްރީންނާއި އަދި އަމިއްލަ ފަރާތްތަކުން ލިބިފައި ހުރި ކޮމެންޓްތަކާ އެކު މި ބަޔަށް މި ފައިލަށް ލައްވާ ދެއްވާށޭ ކޮންމެ ބޭފުޅެއްގެ ވެސް އިނގޭތޯ. ދެން ހަމަ އެއާއެކީގައި މާދަމާ ޓްރޭޑް މިނިސްޓްރީން ދަންނަވާލާނަން މިއަދުވެސް ދަންނަވާލާނީ އެ ބޭފުޅުން މި ބިލާ ބެހޭ ގޮތުން ކޮމެންޓެއް ދެއްވަން ބޭނުންފުޅިއްޔާ އަވަހަށް ދެއްވާށޭ އިނގޭތޯ. ދެން މިހާރު ބޭންކިންގ ބިލުގައި ވެސް އަޅުގަނޑަށް ހީވަނީ ތި ބޭފުޅުން އޮންނާނީ މިހާރު މި... (ވަގުތުކޮޅަކަށްފަހު) އާދެ، އެހެންވީމާ، އަޅުގަނޑުމެން މިއަދުގެ ބައްދަލުވުން ނިންމާލާނީ. އެހެންވީމާ، ހުރިހާ ބޭފުޅުން ވެސް ވަޑައިގެން ދެއްވާ މިއަދު އަޅުގަނޑުމެން ލަހުން ފެށުނު ނަމަވެސް އަޅުގަނޑުމެން މިއަދު ކުރަން ހުރި މަސައްކަތް ހާސިލުކުރެވުނީތީ ވަރަށް ބޮޑަށް ޝުކުރު ދަންނަވަމުން ދެއްވި އެއްބާރުލެއްވުމަށް ޝުކުރު ދަންނަވާލަމުން. އަޅުގަނޑު މިއަދުގެ ބައްދަލުވުން ނިންމާލާފައި މާދަމާ 9:30ގައި އަޅުގަނޑުމެން ކޮޕީރައިޓުގެ ބިލުގެ މަސައްކަތް އޮންނާނެ ވާހަކަ ދަންނަވާލަން. ޝުކުރިއްޔާ.

____________________


































































PAGE  

